
எத்தனை அழுத்தமாக; அதே நேரத்தில் குத்தலாகப் பதித்திருக்கிறார் என்று பார்ப்போம்!

கன்னி ஒருத்தியின் காமப் படத்திலே மச்ச மிருப்பின் மயக் குவாள் என்றும்; மார்பில் ஒருத்திக்கு மச்ச மிருப்பின் அவளொரு பணக்காரி ஆவாள் என்றும்; சொல்லுவ தெல்லாம் சுத்த மடத் தனம்! ‘மக்கள் ஒருவனை மந்திரி யாக்கலாம்! மச்சமா ஒருவனை மந்திரி யாக்கும்? ஆக்கா தென்பதை அறிக: அசைவிலா ஊக்கமே ஒருவனை உயர்த்துமென் றறிக!”

பகுத்தறிவுக் கருத்துகளானாலும் சுரதாவின் படைப்புகளில், நகைச்சுவைக்குப் பஞ்சமிருக்காது. நடிகை வாணியூரீ நாவல் படிப்பதாக வந்துள்ள ஒரு செய்தியை வைத்து சுரதா ஒரு கவிதை எழுதியிருக்கிறார். அந்தக் கவிதையில் தெளித்துள்ள நகைச்சுவை முத்துக்கள் இவை;

'காமராசர் கவிதை எழுதினால் பக்தவத்சலம் பதவுரை எழுதினால், சிலம்புச் செல்வர் சிறுகதை எழுதினால், எடுபடும் என்றா எண்ணுகிறீர்கள் அடிபடும் அத்துடன் அவர்கள் இதுவரை பெற்ற செல்வாக்கும் பெருமூச்சு வாங்கும்!” ‘தீக்குச்சி மருந்துபோல் தேகம் கறுத்துள நடிகை வாணியூரீ நாள் தோறும் வீட்டில் குடிப்பது பாலாம்: படிப்பது நாவலாம்! பழைய புராணம் படிப்பதைக் காட்டிலும் நாவல் படிப்பது நல்லதே. எனினும் திருக்குறள் படித்தால் திருந்தி வாழலாம்! சாக்கடை நூல்களைச் சாத்திரம் என்போர், பூக்கடை நூலகளைப் புரட்டுவ தில்லையே!... வி-4

		 இப்பக்கம் கடைசியாக 9 மார்ச்சு 2018, 19:09 மணிக்குத் தொகுக்கப்பட்டது.

